
ਅਸੀਂ ਅਜਿਹੇ ਸੂਬੇ ਦੀ ਕਲਪਨਾ ਕਰਦੇ ਹਾਂ, ਜਿੱਥੇ ਸਾਰੀਆਂ ਔਰਤਾਂ ਅਤੇ ਲੜਕੀਆਂ ਸਫਲ ਹੋਣ ਦੇ ਹਰੇਕ ਮੌਕੇ ਦੇ ਨਾਲ ਸਮਰੱਥ ਹੋਣ। 

ਓਨਟੈਰੀਓ ਨੇ ਸਮਾਨਤਾ ਦੇ ਪ੍ਰਤੀ ਮਹੱਤਵਪੂਰਣ ਉੱਨਤੀ ਕੀਤੀ ਹੈ, ਹਾਲਾਂਕਿ ਕਈ ਔਰਤਾਂ ਨੰੂ ਅਜੇ ਵੀ ਰੁਕਾਵਟਾਂ ਦਾ ਸਾਹਮਣਾ ਕਰਨਾ ਪੈਂਦਾ 
ਹੈ। ਸਰਕਾਰ ਨੇ ਇਹ ਯਕੀਨੀ ਬਣਾਉਣ ਲਈ ਮੁੱਖ ਖੇਤਰਾਂ ਵਿੱਚ ਕੰਮ ਕੀਤਾ ਹੈ ਕਿ ਵੱਧ ਤੋਂ ਵੱਧ ਔਰਤਾਂ ਅਤੇ ਲੜਕੀਆਂ ਨੰੂ ਉਹਨਾਂ ਦੇ ਚੁਣੇ 
ਹੋਏ ਕੈਰੀਅਰ ਵਿੱਚ ਮੌਕੇ ਪ੍ਰਾਪਤ ਹੋਣ। ਉਦਾਹਰਨ ਲਈ ਅਸੀਂ:

99 ਅਸੀਂ ਲਿੰਗ ਸਮਾਨਤਾ ਵਿੱਚ ਵਾਧਾ ਕਰਨ ਅਤੇ ਪੂਰੇ ਸੂਬੇ ਵਿੱਚ ਲਿੰਗ-ਅਧਾਰਤ ਹਿੰਸਾ ਦਾ ਪਤਾ ਲਗਾਉਣ ਲਈ, ਓਨਟੈਰੀਓ ਦੀ ਸਭ ਤੋਂ 
ਪਹਿਲੀ ਸਟੈਂਡਅਲੋਨ Ministry of the Status of Women (ਮਿਨਿਸਟਰੀ ਆਫ ਦਿ ਸਟੇਟਸ ਆਫ ਵੂਮੈਨ) ਬਣਾਈ ਹੈ

99 2,600 ਤੋਂ ਵੱਧ ਘੱਟ-ਆਮਦਨੀ ਵਾਲੀਆਂ ਔਰਤਾਂ ਦੀ ਸਾਡੇ Women in Skilled Trades and Information 
Technology Training (ਵੂਮੈਨ ਇਨ ਸਕਿੱਲਡ ਟ੍ਰੇ ਡਸ ਐਂਡ ਇਨਫਰਮੇਸ਼ਨ ਟੈਕਨਾਲੋਜੀ ਟ੍ਰੇਨਿ ੰਗ) ਪ੍ਰੋਗਰਾਮ ਰਾਹੀਂ ਨਵੀਆਂ 
ਕੁਸ਼ਲਤਾਵਾਂ ਸਿੱਖਣ, ਕੈਰੀਅਰ ਬਦਲਣ ਅਤੇ ਬਿਹਤਰ ਤਨਖਾਹ ਵਾਲੀਆਂ ਨੌਕਰੀਆਂ ਨੰੂ ਸੁਰੱਖਿਅਤ ਕਰਨ ਵਿੱਚ ਮਦਦ ਕੀਤੀ ਹੈ।

99 1,700 ਤੋਂ ਵੱਧ ਘੱਟ-ਆਮਦਨੀ ਵਾਲੀਆਂ ਔਰਤਾਂ ਦੀ ਸਾਡੇ ਛੋਟੇ-ਕਰਜ਼ ਪ੍ਰੋਗਰਾਮ ਰਾਹੀਂ ਉਹਨਾਂ ਦਾ ਖੁਦ ਦਾ ਕਾਰੋਬਾਰ ਸ਼ੁਰੂ ਕਰਨ 
ਅਤੇ ਉਸਦਾ ਵਿਕਾਸ ਕਰਨ ਲਈ ਐਂਟਰਪ੍ਰੀਨੀਅਰਸ਼ਿਪ ਅਤੇ ਵਿੱਤੀ ਜਾਣਕਾਰੀ ਸਿਖਲਾਈ ਪ੍ਰਾਪਤ ਕਰਨ ਵਿੱਚ ਮਦਦ ਕੀਤੀ ਹੈ।

99 ਸਿੱਖਿਆ ਸਬੰਧੀ ਅਜਿਹੀਆਂ ਗਤੀਵਿਧੀਆਂ ਵਿੱਚ ਸਹਿਯੋਗ ਕੀਤਾ ਹੈ, ਜੋ ਲੜਕੀਆਂ ਨੰੂ ਵੈਲਡਿੰਗ, ਕਾਰਪੈਂਟਰੀ, ਮਸ਼ੀਨਿੰਗ ਅਤੇ 
ਆਟੋਮੋਟਿਵ ਸਰਵਿਸ ਜਿਹੇ ਗ਼ੈਰ-ਪਰੰਪਰਿਕ ਕੁਸ਼ਲ ਵਪਾਰਾਂ ਦੀ ਜਾਣਕਾਰੀ ਦਿੰਦੀਆਂ ਹਨ।

99 ਸਮਾਜਿਕ ਸਹਾਇਤਾ ਫ਼ਾਇਦਾ ਗਣਨਾ ਵਿੱਚੋਂ ਬਾਲ ਸਹਾਇਤਾ ਭੁਗਤਾਨਾਂ ਦੀ ਪੂਰੀ ਤਰ੍ਹਾਂ ਛੋਟ ਦੇ ਕੇ, ਲਗਭਗ 19,000 ਪਰਿਵਾਰਾਂ ਦੀ 
ਮਾਸਿਕ ਆਮਦਨੀ ਵਧੀ ਹੈ, ਜਿਹਨਾਂ ਵਿੱਚੋਂ ਜ਼ਿਆਦਾਤਰ ਇਕੱਲਾ-ਮਾਪਾ (ਸਿੰਗਲ-ਪੇਰੈਂਟ) ਪਰਿਵਾਰ ਹਨ।

99 ਇਹ ਯਕੀਨੀ ਬਣਾਉਣ ਲਈ ਟੀਚੇ ਤੈਅ ਕੀਤੇ ਹਨ ਕਿ ਔਰਤਾਂ 2019 ਤੱਕ ਹਰੇਕ ਸੂਬਾਈ ਬੋਰਡ ਅਤੇ ਏਜੰਸੀ ਲਈ ਸਾਰੀਆਂ ਤੈਅ 
ਮੁਲਾਕਾਤਾਂ ਵਿੱਚੋਂ ਘੱਟੋ-ਘੱਟ 40 ਪ੍ਰਤੀਸ਼ਤ ਨੰੂ ਪੂਰਾ ਕਰਨ। 

99 ਵੰਨ-ਸੁਵੰਨੇ ਭਾਈਚਾਰਿਆਂ ਦੇ ਵਿਕਾਸ ਅਤੇ ਉਹਨਾਂ ਦੀਆਂ ਲੋੜਾਂ ਨੰੂ ਪੂਰਾ ਕਰਨ ਲਈ ਸਮਾਜਿਕ ਉਦਯੋਗਾਂ ਦੀ ਫਾਈਨੈਂਸ ਤੱਕ ਪਹੁੰਚ 
ਪ੍ਰਾਪਤ ਕਰਨ ਵਿੱਚ ਮਦਦ ਕੀਤੀ, ਜਿਵੇਂ ਔਰਤਾਂ, ਨੌਜਵਾਨ, ਸੁਦੇਸ਼ੀ ਲੋਕ ਅਤੇ ਗਰੀਬੀ ਵਿੱਚ ਜਿਉਣ ਵਾਲੇ ਲੋਕ।

99 ਇਹ ਮੁਲਾਂਕਣ ਕਰਨ ਲਈ ਇੱਕ ਪਾਇਲਟ ਪ੍ਰੋਜੈਕਟ ਦੀ ਸ਼ੁਰੂਆਤ ਕੀਤੀ ਕਿ ਬੁਨਿਆਦੀ ਆਮਦਨੀ ਕਮਜ਼ੋਰ ਕਾਮਿਆਂ ਦਾ ਬਿਹਤਰ 
ਸਹਿਯੋਗ ਕਰ ਸਕਦੀ ਹੈ ਅਤੇ ਘੱਟ ਆਮਦਨੀ ਵਾਲੇ ਲੋਕਾਂ ਲਈ ਸਿਹਤ ਅਤੇ ਸਿਖਿਆ ਦੇ ਬਿਹਤਰ ਨਤੀਜੇ ਪ੍ਰਾਪਤ ਹੋ ਸਕਦੇ ਹਨ 
ਜਾਂ ਨਹੀਂ।

ਔਰਤਾਂ ਦੀ ਆਰਥਿਕ 
ਸਮਰੱਥਾ ਵਿੱਚ ਉੱਨਤੀ 
ਕਰਨਾ

99 ਅਰੰਭਿਕ ਬਾਲ ਸਿੱਖਿਅਕਾਂ ਅਤੇ ਹੋਰ ਬਾਲ ਦੇਖਭਾਲ ਕਾਮਿਆਂ ਲਈ ਤਨਖਾਹ ਵਿੱਚ ਵਾਧੇ ਮੁਹੱਈਆ ਕੀਤੇ ਹਨ — ਉਹ ਭੂਮਿਕਾਵਾਂ, ਜੋ 
ਮੁੱਖ ਤੌਰ ‘ਤੇ ਔਰਤਾਂ ਵੱਲੋਂ  ਪੂਰੀਆਂ ਕੀਤੀਆਂ ਜਾਂਦੀਆਂ ਹਨ।

99 ਸੈਕਸੁਅਲ ਹਿੰਸਾ ਅਤੇ ਉਤਪੀੜਨ ਨੂੰ ਰੋਕਣ ਲਈ ਇੱਕ ਕਾਰਵਾਈ ਯੋਜਨਾ ਤਿਆਰ ਕੀਤੀ ਗਈ, ਜਿਸ ਵਿੱਚ ਸਾਡੀਆਂ ਅਵਾਰਡ ਜੇਤੂ 
#WhoWillYouHelp (ਹੂ ਵਿਲ ਯੂ ਹੈਲਪ) ਅਤੇ #ItsNeverOkay (ਇਟਸ ਨੈਵਰ ਓਕੇ) ਮੁਹਿੰਮਾਂ ਸ਼ਾਮਲ ਸਨ।

99 Ontario Student Assistance Program (OSAP) (ਓਨਟੈਰੀਓ ਸਟੂਡੈਂਟ ਅਸਿਸਟੈਂਸ ਪ੍ਰੋਗਰਾਮ) (ਓ.ਐਸ.ਏ.ਪੀ.) 
ਵਿੱਚ ਤਬਦੀਲੀਆਂ ਕੀਤੀਆਂ ਤਾਂ ਜੋ  2017–18 ਦੇ ਘੱਟ ਅਤੇ ਦਰਮਿਆਨੀ-ਆਮਦਨੀ ਵਾਲੇ ਕਾਲੇਜ ਅਤੇ ਯੂਨੀਵਰਸਿਟੀ ਦੇ  
210,000 — ਓਨਟੈਰੀਓ ਵਿੱਚ ਸਾਰੇ ਪੋਸਟਸੈਕੰਡਰੀ ਵਿਦਿਆਰਥੀਆਂ ਵਿੱਚੋਂ ਇੱਕ-ਤਿਹਾਈ ਵਿਦਿਆਰਥੀਆਂ ਲਈ ਮੁਫ਼ਤ ਟਿਊਸ਼ਨ 
ਉਪਲਬਧ ਹੋਵੇ।

ਅਸੀਂ ਇਹਨਾਂ ਲਈ ਵੀ ਵਚਨਬੱਧ ਹਾਂ:

�� ਅਗਲੇ ਪੰਜ ਸਾਲਾਂ ਵਿੱਚ 0–4 ਉਮਰ ਦੇ 100,000 ਹੋਰ 
ਬੱਚਿਆਂ ਦੀ ਉੱਚ-ਕਿਸਮ ਦੀ ਲਸੰਸਸ਼ੁਦਾ ਬਾਲ ਦੇਖਭਾਲ ਤੱਕ 
ਪਹੁੰਚ ਪ੍ਰਾਪਤ ਕਰਨ ਵਿੱਚ ਮਦਦ ਕਰਨਾ, ਤਾਂ ਜੋ ਕੰਮਕਾਜੀ 
ਪਰਿਵਾਰ ਵਧੀਆ ਕਿਸਮ ਦੀ ਅਤੇ ਪੁੱਜਣਯੋਗ ਬਾਲ ਦੇਖਭਾਲ 
ਪ੍ਰਾਪਤ ਕਰ ਸਕਣ।

�� ਨੀਤੀਆਂ ਅਤੇ ਪ੍ਰੋਗਰਾਮਾਂ ਦੇ ਵਿਕਾਸ ਬਾਰੇ ਸੂਚਿਤ ਕਰਨ ਲਈ 
ਲਿੰਗ-ਅਧਾਰਤ ਵਿਸ਼ਲੇਸ਼ਣ ਦੀ ਵਰਤੋਂ ਕਰਨਾ। ਇਹ ਜੈਂਡਰ 
ਲੈਂਸ ਔਰਤਾਂ ਅਤੇ ਲੜਕੀਆਂ ‘ਤੇ ਹੋਣ ਵਾਲੇ ਅਣਇੱਛਿਤ 
ਨਕਾਰਾਤਮਕ ਅਸਰ ਨੂੰ ਦੂਰ ਕਰਨ ਵਿੱਚ ਮਦਦ ਕਰੇਗਾ। 

�� ਕਾਰੋਬਾਰੀਆਂ ਨੰੂ ਇਹ ਟੀਚਾ ਗ੍ਰਹਿਣ ਕਰਨ ਲਈ ਉਤਸ਼ਾਹਿਤ 
ਕਰਨਾ ਕਿ ਤਿੰਨ ਤੋਂ ਪੰਜ ਸਾਲਾਂ ਦੇ ਅੰਦਰ ਉਹਨਾਂ ਦੇ ਨਿਯੁਕਤ 
ਹੋਣ ਵਾਲੇ ਬੋਰਡ ਆਫ ਡਾਇਰੈਕਟਰਾਂ ਵਿੱਚ 30 ਪ੍ਰਤੀਸ਼ਤ 
ਔਰਤਾਂ ਹੋਣ।

�� ਪੁਰਸ਼ਾਂ ਅਤੇ ਔਰਤਾਂ ਦੀ ਮਜ਼ਦੂਰੀ ਵਿੱਚ ਅੰਤਰ ਨੰੂ ਖ਼ਤਮ ਕਰਨ 
ਲਈ ਅਤੇ ਉਹਨਾਂ ਰੁਕਾਵਟਾਂ, ਜੋ ਔਰਤਾਂ ਨੰੂ ਓਨਟੈਰੀਓ ਦੇ 
ਕਾਰਜਬਲ ਵਿੱਚ ਪੂਰੀ ਤਰ੍ਹਾਂ ਹਿੱਸਾ ਲੈਣ ਤੋਂ ਰੋਕਦੀਆਂ ਹਨ, 
ਨੂੰ ਦੂਰ ਕਰਕੇ ਅਰਥਚਾਰੇ ਨੂੰ ਮਜ਼ਬੂਤ ਬਣਾਉਣ ਲਈ ਇੱਕ 
ਵਿਆਪਕ ਕਾਰਜਨੀਤੀ ਵਿਕਸਿਤ ਕਰਨਾ।

�� ਨਿਊਨਤਮ ਮਜ਼ਦੂਰੀ ਵਿੱਚ ਪ੍ਰਤੀ ਘੰਟਾ $15 ਦਾ ਵਾਧਾ 
ਕਰਨਾ ਅਤੇ 1 ਜਨਵਰੀ, 2019 ਨੂੰ ਸਮਾਂ-ਸੂਚੀ ਸਬੰਧੀ ਨਵੇਂ 
ਨਿਯਮ ਪੇਸ਼ ਕਰਾ; ਇਹ ਯਕੀਨੀ ਬਣਾਉਣਾ ਕਿ ਅੰਸ਼ਕਾਲੀ 
(ਪਾਰਟ-ਟਾਈਮ) ਕਾਮਿਆਂ ਨੂੰ ਪੂਰਨ-ਕਾਲੀ (ਫੁਲ-ਟਾਈਮ) 
ਕਾਮਿਆਂ ਜਿੰਨੀ ਹੀ ਘੰਟੇ ਦੀ ਦਰ ‘ਤੇ ਮਜ਼ਦੂਰੀ ਦਾ ਭੁਗਤਾਨ 
ਕੀਤਾ ਜਾਂਦਾ ਹੈ; ਸਾਰੇ ਕਾਮਿਆਂ ਲਈ ਪ੍ਰਤੀ ਸਾਲ ਘੱਟੋ-ਘੱਟ ਦੋ 
ਵੇਤਨਕ ਦਿਨ ਸ਼ਾਮਲ ਕਰਨ ਲਈ ਨਿੱਜੀ ਐਮਰਜੈਂਸੀ ਛੱੁਟੀ ਨੂੰ 
ਵਧਾਉਣਾ; ਅਤੇ ਰੋਜ਼ਗਾਰ ਸਬੰਧੀ ਕਨੂੰਨਾਂ ਨੂੰ ਲਾਗੂ ਕਰਨ ਲਈ 
ਅੱਗੇ ਆਉਣਾ, ਵਿਧਾਨ ਦੇ ਸਾਰੇ ਵਿਚਾਰ ਅਧੀਨ ਪੈਰੇ।

ਕਾਰੋਬਾਰੀਆਂ, ਭਾਈਚਾਰਕ ਸੰਗਠਨਾਂ ਅਤੇ ਵਿਅਕਤੀਆਂ ਦੇ ਮਹੱਤਵਪੂਰਣ ਸਹਿਯੋਗ ਦੇ ਨਾਲ, ਇਹ ਕਦਮ ਓਨਟੈਰੀਓ ਵਿਚ ਔਰਤਾਂ 
ਅਤੇ ਲੜਕੀਆਂ ਨੂੰ ਸਮਰੱਥ ਬਣਾਉਣ ਵਿਚ ਮਦਦ ਕਰ ਰਹੇ ਹਨ।

